
Acht do leasú alt 8 d’Acht an Gharda Síochána, 2005; agus do dhéanamh socrú i dtaobh 
nithe gaolmhara.	 [17 Meitheamh 2022]

Achtaítear ag an Oireachtas mar a leanas:

Míniú

1.	 San Acht seo, ciallaíonn “Acht 2005” Acht an Gharda Síochána, 2005.

Leasú ar Acht 2005

2.	 (1)	 Leasaítear alt 8 d’Acht 2005—

		  (a)	 i bhfo-alt (2), trí “a thionscnamh nó a sheoladh” a chur in ionad “a thionscnamh 
agus a sheoladh”, agus

		  (b)	 tríd an bhfo-alt seo a leanas a chur isteach i ndiaidh fho-alt (2):

	 “(2A)	 I gcás go ndéanfaidh comhalta den Gharda Síochána ionchúiseamh 
a thionscnamh de bhun fho-alt (2), féadfaidh an comhalta sin nó aon 
chomhalta eile den sórt sin an t-ionchúiseamh a sheoladh.”.

	 (2)	 Na leasuithe ar alt 8 d’Acht 2005 a dhéantar le fo-alt (1), beidh feidhm acu maidir le 
hionchúisimh arna dtionscnamh de bhun fho-alt (2) den alt sin is cuma cé acu is roimh 
theacht i ngníomh don alt seo nó dá éis sin a tionscnaíodh na hionchúisimh sin.

Gearrtheideal agus comhlua

3.	 (1)	 Féadfar Acht an Gharda Síochána (Leasú), 2022 a ghairm den Acht seo.

	 (2)	 Féadfar Achtanna an Gharda Síochána, 2005 go 2022 a ghairm d’Achtanna an Gharda 
Síochána, 2005 go 2015 agus den Acht seo le chéile.

